
 

 

 

 

სსიპ სახელმწიფო სერვისების განვითარების სააგენტოს 2026 წლის ბიუჯეტის  

პროგრამა - სახელმწიფო სერვისების განვითარების სააგენტოს მომსახურებათა განვითარება და 

ხელმისაწვდომობა  (პროგრამული კოდი - 26 11) 

პროგრამის განმახორციელებელი  − სსიპ - სახელმწიფო სერვისების განვითარების სააგენტო 

საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა 

 

 მონაცემთა ბაზების დახვეწა  

 

„დამისამართების სისტემის სრულყოფის“ პროექტის ფარგლებში, ქალაქ თბილისის სხვადასხვა 

რაიონში მიმდინარეობს საველე და საოფისე სამუშაოები სსიპ - საჯარო რეესტრის ეროვნული 

სააგენტოდან მიღებული ახალი, შესწორებული მისამართების დასაზუსტებლად და გამოვლენილი 

ცვლილებების შესამოწმებლად.     

დამისამართების ჯგუფის მიერ 2026 წლის 1 იანვრიდან ამავე წლის 30 სექტემბრის ჩათვლით 

შესრულდა 34 760 მოთხოვნა, რის შედეგადაც დამისამართების მართვის სისტემაში გამოყენებულ 

იქნა დამატებული მისამართები მოქალაქეთა რეგისტრაციის, დოკუმენტების გაცემის ან/და სხვა 

მიზნებისათვის; ქალაქ თბილისის სხვადასხვა რაიონში მიმდინარეობს საველე და საოფისე 

სამუშაოები სსიპ - საჯარო რეესტრის ეროვნული სააგენტოდან მიღებული ცვლილებების 

საფუძველზე მონაცემების შესამოწმებლად/შესასწორებლად. დამისამართების ჯგუფები გავიდნენ 1 

927  მისამართზე. აღნიშნული მოთხოვნებისა და საველე სამუშაოების შესაბამისად გასწორდა  103 594 

მოქალაქის ჩანაწერი.   

2026 წელს სსიპ - სახელმწიფო სერვისების განვითარების სააგენტოს (შემდგომ - სააგენტოს) ბიზნეს 

პროცესებში დაინერგა სახელმწიფო სერვისების განვითარების სააგენტოს და მუნიციპალიტეტების 

მიერ დამისამართების შედეგად მისამართზე იდენტიფიცირებული მოქალაქეების მონაცემები. 

პროგრამაში შეყვანილია გორის რაიონის 27 სოფლის 3 963 მისამართი, რომლებზეც 

იდენტიფიცირებულია 32 515 მოქალაქის ჩანაწერი ახალი ნუმერაციით; თეთრიწყაროს რაიონის 63 

სოფლის 4 605 მისამართი, რომლებზეც იდენტიფიცირებულია 32 938 მოქალაქის ჩანაწერი ახალი 

ნუმერაციით; ხაშურის რაიონის 27  სოფლის 2 368  მისამართი, რომლებზეც იდენტიფიცირებულია 19 

278 მოქალაქის ჩანაწერი ახალი ნუმერაციით.  კასპის რაიონის 23 სოფლის 2 802  მისამართი, 

რომლებზეც იდენტიფიცირებული 20 080 მოქალაქის ჩანაწერი ახალი ნუმერაციით;  საგარეჯოს 

რაიონის 6 სოფლის 59  მისამართი, რომლებზეც იდენტიფიცირებულია 208 მოქალაქის ჩანაწერი 

ახალი ნუმერაციით;  ზუგდიდის რაიონის 1 სოფლის 677  მისამართი, რომლებზეც 

იდენტიფიცირებულია 7 387 მოქალაქის ჩანაწერი ახალი ნუმერაციით; ბოლნისის რაიონის 6 სოფლის 

874  მისამართი, რომლებზეც იდენტიფიცირებულია 10 008 მოქალაქის ჩანაწერი ახალი ნუმერაციით.  

  

საარჩევნო სიების სრულყოფა 

მოქალაქეთა საიდენტიფიკაციო მონაცემების დაზუსტების მიზნით, ერთმანეთს დადარდა ID ბაზასა 

და სამოქალაქო აქტების ბაზაში იდენტური მონაცემების მქონე 41 023 მოქალაქის მონაცემი, 

რომლებსაც სამოქალაქო აქტების ბაზაში არსებულ დაბადების აქტებში არ უფიქსირდებოდათ 

მშობლების პირადი ნომრები. იდენტურობა დადგინდა და ბავშვის დაბადების სააქტო ჩანაწერში 

პირადი ნომერი დაემატა 39 445 მშობელს. დანარჩენ შემთხვევაში იდენტურობა არ დადასტურდა. 

სატელეფონო ცენტრის ოპერატორების მიერ განხორციელდა 3 000 სატელეფონო ზარი, პირადობის 

დამადასტურებელ დოკუმენტში არსებული მონაცემების დაზუსტებისა და გადამოწმების მიზნით. 

2026 წლის 3 ოქტომბერს გასამართი ვანის, წალკის, დმანისისა და ახმეტის მუნიციპალიტეტის 

საკრებულოების  შუალედური არჩევნებისთვის, პროექტის ფარგლებში დამუშავდა 735 მოქალაქის 

მონაცემი, რომლებიც რეგისტრირებულნი იყვნენ აღნიშნულ მუნიციპალიტეტებში და არ ჰქონდათ 

იურიდიული ძალის მქონე არცერთი დოკუმენტი. დაკავშირება მოხერხდა 516 მოქალაქესთან. 

მოქალაქეებს მიეწოდათ ინფორმაცია დოკუმენტის აღდგენის გზების შესახებ. 

საველე სამუშაოების მიმართულებით პროექტის მძღოლ-ოპერატორების მიერ რეგისტრაციის 

მისამართზე გადამოწმდა 9 291 „სავარაუდოდ გარდაცვლილი“ მოქალაქე. სატელეფონო ცენტრისა და 

რეგიონული მძღოლ-ოპერატორების მიერ ერთობლივად ჩატარებული სამუშაოების შედეგად, შედგა 

და სააგენტოს მონაცემთა ბაზაში დარეგისტრირდა 1 511 გარდაცვალების ოქმი. სამოქალაქო აქტების 

ბაზაში პირადი ნომერი დაემატა 55 მოქალაქის გარდაცვალების აქტს.  გარდაცვლილი მოქალაქეების 

დოკუმენტები სააგენტოს მონაცემთა ბაზაში გაუქმდა მიზეზით - გარდაცვალება. სამუშაო პროცესში 

აღმოჩენილია 17 მოქალაქის პირადი ნომრის გაორების ფაქტი, არაკანონიერი დოკუმენტები გაუქმდა 

გაყალბების/პირადი ნომრის გაორების მიზეზით.          

 

პირადობის ელექტრონული მოწმობისა და ბიომეტრიული პასპორტების გავრცელება 

 

სსიპ - სახელმწიფო სერვისების განვითარების სააგენტომ ახალი თაობის და განახლებული დიზაინის 

საქართველოს მოქალაქის ბიომეტრიული პასპორტისა და მოქალაქის პირადობის ელექტრონული 

მოწმობის (ID ბარათი) გაცემა დაიწყო. მათი უსაფრთხოება კიდევ უფრო გაძლიერებულია 

თანამედროვე დამცავი ნიშნებით, დიზაინი კი ეროვნული თემატიკის სიმბოლოებით არის 

დატვირთული. ყველა სამგზავრო დოკუმენტის საფასური იგივე დარჩა. ვადიანი დოკუმენტების 

მფლობელები კი ვალდებული არ არიან, შეცვალონ ისინი ახლით. სააგენტოს მიერ გაცემული ახალი 

თაობის დოკუმენტები სრულ შესაბამისობაშია საერთაშორისო სამოქალაქო ავიაციის ორგანიზაციის 

(ICAO) სტანდარტებთან და პასუხობს თანამედროვე გამოწვევებს.  

2026 წლის 1 იანვრიდან 30 სექტემბრის ჩათვლით  გაიცა 248 600 ბიომეტრიული პასპორტი და 424 670 

პირადობის დამადასტურებელი ელექტრონული მოწმობა. ჯამში გაცემულია 3 967 918 

ბიომეტრიული პასპორტი და 6 817 476 პირადობის დამადასტურებელი ელექტრონული მოწმობა. 

 

ინფორმაციული ტექნოლოგიები და სისტემები 

საანგარიშო პერიოდში  სახელმწიფო სერვისების განვითარების სააგენტომ, როგორც სანდო 

მომსახურების მიმწოდებელმა, წარმატებით გაიარა საზედამხედველო აუდიტი, ევროკავშირში 

მოქმედ eIDAS რეგულაციასა და ევროპული ტელეკომუნიკაციების სტანდარტების ინსტიტუტის 

(ETSI) სტანდარტებთან შესაბამისობის დასადასტურებლად. 

აუდიტი ჩაატარა ევროკომისიის მიერ აკრედიტებულმა შესაბამისობის დამოუკიდებელმა 

შემფასებელმა ორგანომ (Conformity Assessment Body – CAB) — QSCert-მა. აუდიტის შედეგებმა 

დაადასტურა სააგენტოს მიერ დანერგილი პროცესებისა და სერვისების შესაბამისობა მოქმედ 

საერთაშორისო სტანდარტებთან. 

საანგარიშო პერიოდში სააგენტომ წარმატებით გაიარა ISO/IEC 27001:2022 სტანდარტთან 

შესაბამისობის მეორე საზედამხედველო აუდიტი. აუდიტის ფარგლებში შეფასდა ინფორმაციული 

უსაფრთხოების მართვის სისტემის (ISMS) სტანდარტის მოთხოვნებთან თანხვედრა და გამოიკვეთა 

სისტემის ეფექტიანი ფუნქციონირება. 

აღნიშნული შედეგი მიუთითებს სააგენტოში ინფორმაციული უსაფრთხოების პროცესების 

მდგრადობასა და სამოქმედო გეგმით განსაზღვრული ღონისძიებების ეფექტიან განხორციელებაზე. 

სსიპ - სახელმწიფო სერვისების განვითარების სააგენტომ სულ ახლახანს დანერგა ელექტრონული 

ხელმოწერის ახალი აპლიკაცია - geSign, რომელიც მოქალაქეს აძლევს შესაძლებლობას, ახალი თაობის 

პირადობის (ბინადრობის) ელექტრონული მოწმობისა და მობილური ტელეფონის გამოყენებით, 

განახორციელოს ციფრულ სივრცეში ავთენტიფიკაცია და მსოფლიოს ნებისმიერი წერტილიდან 

მარტივად დაამოწმოს ელექტრონული დოკუმენტი კვალიფიციური ელექტრონული ხელმოწერით.  

 

ევროკავშირსა და საქართველოს შორის ვიზალიბერალიზაციის სამოქმედო გეგმის გრძელვადიანი 

ამოცანების განხორციელების ეფექტური კოორდინაციის უზრუნველყოფა 

 

მიგრაციის საკითხთა სამთავრობო კომისიის (მსსკ/კომისია) სამდივნოს ორგანიზებით 2026 წლის 7 

ივლისს გაიმართა მსსკ-ის 35-ე სხდომა. სხდომაზე კომისიამ დაამტკიცა რამოდენიმე ანგარიში. ასევე, 

პარტნიორ ორგანიზაციებს მიაწოდა დეტალური ინფორმაცია გაეროს საერთაშორისო მიგრაციის 

მიმოხილვის მეორე ფორუმში (IMRF) უწყებათაშორისი სამთავრობო დელეგაციის მუშაობის თობაზე. 

 

მიგრაციის სფეროში კომისიის წევრი უწყებებისთვის გაიმართა მიგრაციის ლაბორატორიის 4 

საკოორდინაციო  შეხვედრა, სადაც სხვადასხვა მიმდინარე საკითხი იქნა განხილული.  

 

მომზადდა საქართველოს 2021-2030 წლების მიგრაციის სტრატეგიის 2025 წლის სამოქმედო გეგმის 

განხორციელების მონიტორინგის წლიური ანგარიში, რომელიც წერილობით შეთანხმდა მსსკ-ის წევრ 

უწყებებთან და მიეწოდა იუსტიციის სამინისტროს. 

 

მსსკ-ის სამდივნოს მიერ მომზადდა საქართველოს 2021-2030 წლების მიგრაციის სტრატეგიის 2026 

წლის სამოქმედო გეგმის ინგლისურენოვანი ვერსია და გამოქვეყნდა კომისიის ვებგვერდზე. 

 

მსსკ-ის სამდივნოს მიერ მომზადდა მიგრაციის სტრატეგიის 2026 წლის სამოქმედო გეგმის 

განხორციელების მონიტორინგის პირველი და მეორე კვარტლის პროგრესანგარიშები და გაიგზავნა 

იუსტიციის სამინისტროში. 

 

საანგარიშო პერიოდში მსსკ-ის სამდივნომ მოამზადა მიგრაციის სტრატეგიის შუალედური შეფასების 

ანგარიშის პროექტი, რომელიც კომისიის უწყებათაშორისი სამუშაო ჯგუფის - მიგრაციის 

ლაბორატორიის ფარგლებში რამდენიმე ეტაპიანი განხილვის შემდეგ წარედგინა და დამტკიცდა 

მსსკ-ის 35-ე სხდომაზე. ანგარიში ასევე წარედგინა მთავრობის ადმინისტრაციას. ამასთან, მსსკ-ის 

წევრ უწყებებთან ერთად დაიწყო მუშაობა სტრატეგიის შუალედური შეფასების საფუძველზე 

სტრატეგიის ლოგიკური ჩარჩოს განახლებაზე. ამ მიზნით, კომისიის წევრ უწყებებთან გაიმართა 9 

ინდივიდუალური საკონსულტაციო შეხვედრა. 

მსსკ-ის სამდივნომ მოამზადა ოთხი საინფორმაციო-ანალიტიკური ბიულეტენი, რომლებიც მიეძღვნა 

ევროპის საბჭოს მიგრაციისა და ლტოლვილთა სამსახურს, აშშ-ს მიგრაციის მართვის ინსტიტუციურ 

მოწყობას და საქართველოს მოქალაქეების მიგრაციის სტატისტიკას, შვეიცარიაში საქართველოს 

მოქალაქეების მიგრაციისა და თავშესაფრის ტენდენციებს. ასევე მომზადდა  ბიულეტენი 

ევროკავშირის დაბრუნების ახალ რეგულაციაზე და მასთან დაკავშირებულ რეგიონულ პროცესებზე. 

ანალიტიკური ბიულეტენები გაზიარებულ იქნა კომისიის წევრ უწყებებთან საინფორმაციო 

საჭიროებებისთვის. 

 

საანგარიშო პერიოდში სამდივნომ სსგს-ის შესაბამის ქვედანაყოფებთან ერთად მოამზადა ვიზა-

ლიბერალიზაციის შეჩერების მექანიზმის ფარგლებში წარმოებული წლიური (2025 წლის) ანგარიში 

სსგს-ს მიერ განხორციელებული საქმიანობის აღწერით და მიაწოდა იუსტიციის სამინისტროს. 

 

კომისიის სამდივნო კვლავ აქტიურად მონაწილეობს მიგრაციის ევროპული ქსელის (EMN) 

თავშესაფრისა და მიგრაციის ლექსიკონის სამუშაო ჯგუფის საქმიანობაში, რაც მიზნად ისახავს 

ლექსიკონის უწყვეტ განახლებას. საანგარიშო პერიოდში მსსკ-ის წევრ უწყებებთან შეთანხმდა 47 

ახალი ტერმინის ქართულენოვანი ანალოგი და მიეწოდა EMN-ს ლექსიკონის ონლაინ ვერსიაში 

განსათავსებლად. სამდივნომ  მონაწილეობა მიიღო ლექსიკონის 67-ე შეხვედრაში პრაღაში (ჩეხეთი), 

სადაც მონაწილე ქვეყნებმა განიხილეს ლექსიკონის ტერმინების თავსებადობა თავშესაფრისა და 

მიგრაციის ევროპული პაქტის რეგულაციებთან. შეხვედრის  ფარგლებში განხილული იქნა EMN 

საქართველოს (სსგს/მსსკ-ს სამდივნო) მიერ შემუშავებული სამუშაო დოკუმენტი, რომლითაც 

შეთავაზებულ განახლებათა უმეტეს ნაწილთან დაკავშირებით მიღწეულ იქნა ერთობლივი 

შეთანხმება. 

 

მსსკ-ის სამდივნომ დაასრულა EMN-ის მიგრაციისა და თავშესაფრის 2025 წლის ეროვნულ ანგარიშზე 

მუშაობა, მომზადდა როგორც ქართული, ასევე ინგლისური ვერსიები, რომელიც შეთანხმდა კომისიის 

წევრ შესაბამის უწყებებთან და 7 ივლისს დამტკიცდა მსსკ-ის 35-ე სხდომაზე. 

 

მსსკ-ის სამდივნომ ასევე რამდენჯერმე განიხილა EMN-ის მიერ მომზადებული 2025 წლის 

მიგრაციისა და თავშესაფრის ერთიანი კონსოლიდირებული ანგარიში, შესაბამის სტატისტიკურ 

დანართთან ერთად და უწყებებთან შეთანხმების შემდეგ, საერთო კომენტარებით წარუდგინა ქსელს. 

კონსოლიდირებული ანგარიში საბოლოო ვალიდაციის შემდეგ გამოქვეყნდა EMN-ის ვებგვერდზე 

2026 წლის 20 ივლისს. 

 

მსსკ-ის სამდივნომ მოამზადა EMN-ის 2025 წლის ქვეყნის მიმოხილვის დოკუმენტის ე.წ. 

ტექსტუალური ნაწილი და დადგენილ ვადებში წარუდგინა ქსელს. ასევე განიხილა მისი 

სტატისტიკური დანართი და მოახდინა შესაბამისი მონაცემების ვერიფიკაცია. 

საანგარიშო პერიოდში მსსკ-ის სამდივნომ სსგს-ს შესაბამის ქვედანაყოფთან ერთად მოამზადა 

პასუხები 3 კვლევის კითხვარზე და შევსებული კითხვარი წარუდგინა EMN-ს. სამდივნო ასევე 

მუშაობდა ორი ახალი კვლევის კითხვარზე, რომლებიც დადგენილ ვადებში წარედგინება ქსელს. 

 

მსსკ-ის წევრ უწყებებთან ერთად სამდივნომ შეაგროვა ინფორმაცია EMN-ის 1-ელი და მე-2 კვარტლის 

საინფორმაციო ბიულეტენისთვის და დადგენილ ვადებში წარუდგინა ქსელს. დაწყებულია მუშაობა 

მე-3 კვარტლის საინფორმაციო ბიულეტენზე. 

 

მსსკ-ის სამდივნოს ორგანიზებითა და კოორდინაციით, გაიმართა საქართველოსა და შვეიცარიას 

შორის მიგრაციის სფეროში პარტნიორობის ფარგლებში ექსპერტთა მე-4  სამუშაო შეხვედრა, რომლის 

მიმდინარეობისას ქართულმა და შვეიცარიულმა მხარეებმა განიხილეს თანამედროვე მიგრაციის 

გამოწვევები, სამიზნე სფეროებში თანამშრომლობის გაძლიერების კონკრეტული წინადადებები და 

სამომავლო გეგმები.  ამასთან, შვეიცარიელებთან შეხვედრისთვის სამდივნომ მოამზადა სხვადასხვა 

ტიპის საინფორმაციო-ანალიტიკური მასალა და სასაუბრო საკითხები. სამდივნოს მიერ ასევე 

მომზადდა საქართველოსა და შვეიცარიას შორის მიგრაციის სფეროში პარტნიორობის ფარგლებში 

ექსპერტთა მე-4 სამუშაო შეხვედრის ოქმი, რომელიც შეთანხმდა შესაბამის სახელმწიფო უწყებებთან 

და შვეიცარიულ მხარესთან. 

 

მსსკ-ის სამდივნომ კოორდინაცია გაუწია IMRF-ის მოსამზადებელ სამუშაოებს, კერძოდ, მოამზადა 

სხვადასხვა სასაუბრო/საინფორმაციო-ანალიტიკური მასალა, მონაწილეობა მიიღო ფორუმში 

უწყებათაშორისი სამთავრობო დელეგაციის ფორმატში და ვიზიტის დასრულების შემდეგ, მოამზადა 

შემაჯამებელი ანგარიში. 

 

სამდივნომ მონაწილეობა მიიღო „პრაღის პროცესის“ და EMN-ის საკონტაქტო პირთა საკოორდინაციო 

შეხვედრებში, სადაც წარადგინა მოხსენებები მიგრაციის სფეროში უახლეს განვითარებებზე და 

მოამზადა ვიზიტის ანგარიშები. ასევე, ონლაინ ფორმატში მონაწილეობა მიიღო  „პრაღის პროცესის“ 

მინისტერიალის მოსამზადებელ სამ საკონსულტაციო შეხვედრაში, სადაც შესაბამისი მოხსენებები 

გააკეთა. საანგარიშო პერიოდში მსსკ-ის წევრ უწყებებთან ერთად რამოდენიმეჯერ იქნა განხილული 

პრაღის პროცესის მინისტერიალის დეკლარაციის და 2028-2032 წლების სამოქმედო გეგმის 

პროექტები, და კომისიის შენიშვნები/კომენტარები წარედგინა პრაღის პროცესის სამდივნოს. 

საანგარიშო პერიოდში მსსკ-ის სამდივნომ მონაწილეობა მიიღო და გაუძღვა პანელურ დისკუსიას 

მიგრაციის საერთაშორისო ორგანიზაციის (IOM) მიერ პროგრამის - „უკეთესი შესაძლებლობები 

დაბრუნებული მიგრანტებისთვის საქართველოში” (R-EMPOWER) ფარგლებში ორგანიზებულ 

„რეინტეგრაციის მართვისა და კოორდინაციის ფორუმის“ გახსნით შეხვედრაში, რომელშიც, 

შესაბამის პროფილურ უწყებებთან ერთად, მონაწილეობდნენ მუნიციპალიტეტების 

ადმინისტრაციათა წარმომადგენლები. შეხვედრაზე წარმოდგენილ იქნა საქართველოს 

ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის 

სამინისტროს მიერ შემუშავებული, დაბრუნებულ მიგრანტთა რეინტეგრაციის კონცეფციის 

დოკუმენტი და გაიმართა მსჯელობა შესაბამისი პოლიტიკის ეფექტიან განხორციელებასთან 

დაკავშირებული საქმიანობების ირგვლივ.   

საანგარიშო პერიოდში მსსკ-ის სამდივნომ: განიხილა საქართველოს მთავრობისა და გაეროს 

ერთობლივი სამუშაო გეგმის პროექტი და მონაწილეობა მიიღო მთავრობის ადმინისტრაციაში გეგმის 

განხილვასთან დაკავშირებულ სამ შეხვედრაში; განიხილა და საგარეო საქმეთა სამინისტროსთან 

კოორდინაციით კომისიის წევრ უწყებებს შეუთანხმა ევროპის საბჭოს მინისტრთა კონფერენციის 

დეკლარაცია მიგრაციის საკითხებზე; განიხილა ევროპის საბჭოს კომიტეტის რეზოლუციის 

პროექტები და მოსაზრებები გაუზიარა საგარეო საქმეთა სამინისტროს; განიხილა IOM-ის პროექტის 

„გარემოს მიზეზით მიგრაციის გამოწვევებზე საპასუხო ქმედებების მხარდაჭერა საქართველოში“ 

კლიმატის ცვლილებასა და მიგრაციასთან დაკავშირებული სხვადასხვა მასალა; ასევე, შეიმუშავა 

სტუდენტებისთვის მიგრაციის თემატიკაზე საზაფხულო სკოლის, ასევე მიგრაციის საკითხებზე 

მუნიციპალიტეტების თანამშრომელთა გადამზადების კონცეფციები, რომელიც IOM-თან 

თანამშრომლობით იგეგმება. 

 

საანგარიშო პერიოდში განხორციელდა კომპლექსური სამუშაოები მსსკ-ის ვებგვერდის განახლებაზე 

და მის ინტეგრირებაზე სსგს-ს ვებსაიტზე. სამუშაოს დასრულება დაგეგმილია მიმდინარე წლის 

ბოლომდე. 


